
 
 

 

 1تر 1 له : د پاڼو شمیره

 سورور سړكونه او د تېرېدونكو ستونزه
  
 

كله چې د كابل ډریوران د تنګو سړكونو له ساعتونو بیرو بار او لار بندیو خلاصېږي او نویو سورورو سړكونو ته 
لته وركوي، چې ته وا د لاربندیو د انتظار كسات اخلي. دغه كار هغو خلكو ته د سر  رسېږي؛ نو اكسلېټر ته داسې  

   خطر پېښوي چې له سړكه تېرېږي.
 

سورور سړكونه چې څوك یې څلوېښت متره بولي او څوك یې اویا متره له هوایي ډګره تر ده كیپكه او بیا له باغ بالا  
كیپك ترمنځ لاره كې كورونه نسبتاً لږ دي؛ خو په دې بله لاره د  څخه تر لب جره غځېدلي دي. د هوایي ډګر او ده  

   سړك دواړو غاړو ته كورونه، ښوونځي او بازارونه خورا ډېر دي. ټرافیكي پېښې هم په همدې سړك ډېرې پېښېږي.
په تېره اوس چې د دارالامان او قرغې سړكونه هم ارتېږي، دولت ته پكار ده چې د خلكو مصئونیت ته هم پام وكړي.  

پلونه  یا به هوایي  لپاره درې لارې دي.  د دې كار  باید جدي توجه وشي.  ته  د زده كوونكو ژوند  بیا د ښوونځیو 
جوړوي، یا به د ښوونځیو او بازارانو مخې ته پر سړك پیاده رو دهلېزونه رسموي او درېیمه لاره دا ده چې تر ځمكې  

  لاندې دې پلې لارې جوړې كړي.
 

وره ښه وي؛ خو د ناروغانو او سپین ږیرو لپاره به سخته وي چې په دومره لوړو پوړیو وخېژي. د هوایي پلونه ن
سړك پر مخ سپینې كرښې چې د پیاده رو مانا لري، ډرېواران مجبوروي چې هلته خپل موټر بیخي سوكه كړي او كه 

ې خلكو ته د ډرېورۍ لایسنس د  څوك د تېرېدو په حال كې وي، باید موټر ورته ودروي؛ خو زموږ په هېواد كې چ
كور شا ته وړل كېږي، اكثر ډرېوران په ټرافیكي قانون، اشارې او علامې هډو خبر هم نه دي. پاتې شوه درېیمه لار. 
كه په هر تمځاى كې د سړك لاندې لارې جوړې شي، څو ښېګڼې لري. اوله دا چې د پوړیو تر څنګ، د معیوبانو د 

یا د ټولو لپاره      equal  opportunity  ې لارې هم جوړېداى شي او دا د خارجیانو خبرهبایسیكلونو لپاره پكې هوار
هر څوك    ، یوخېل فرصتونه او امكانات هم برابروي. په غربي هېوادونو كې چې د معیوبانو شمېر خورا كم هم دى

ارې لارې جوړې كړي  د دولت له خوا مكلف كېږي چې د معیوبانو لپاره دې هو  ،چې ماركېټ یا بېلډنګونه جوړوي
چې خپل بایسیكلونه پرې بوځي. زموږ په ملك كې چې ډېر خلك جسمي ناتوانۍ لري، باید د هغوى ستونزو ته په هره  

   برخه كې پام وشي.
 

له بلې خوا تر ځمكې لاندې د لارې ترڅنګ دوكانونه هم جوړېداى شي. كه ښارولي دغه لارې جوړې كړې نو د  
عواید زیات كړي او كه دوى یې نه جوړوي، ممكن شخصي كمپنۍ به دې ته حاضر وي چې دوكانونو كرایې به یې 

لارې جوړې كړي او خپله ګټه له دوكانونو واخلي. كه هغو كسانو ته چې د لارو پر سر سوداوې كوي، په همدې  
  لارو كې واړه واړه دوكانګي جوړ شي، خرما او ثواب دواړه به وي.

 

نو ستونزه هم ډېره ده. څوك چې ایران ته تللي، وایي چې هلته په پاركونو او عامه لارو  زموږ په ښار كې د تشنابو
كې تشنابونه تر ځمكې لاندې جوړ شوي دي. موږ هم كولاى شو چې د پیاده رو تر څنګ تشنابونه هم جوړ كړو او  

   د پېښوریانو له هغه پیغوره ځان خلاص كړو چې وایي:
 

  ((ى دې غولخانه دهجار دې شم كابله چې هر ځا ))

